
HUQUQIY ONG 
VA MADANIYATNI 
SHAKLLANTIRISHDA YURIDIK 
TA’LIMNING ROLI: TAHLIL VA 
TAKLIFLAR
Mansurova Zilola Akromxonovna
Toshkent shahar Yashnobod tumani
161-sonli umumiy o‘rta ta’lim maktabining
“Davlat va huquq asoslari” fani o‘qituvchisi

Annotatsiya: Huquqiy davlat va fuqarolik jamiyatini barpo etishda huquqiy ong hamda huquqiy madaniyatning o‘rni beqi-
yosdir. Jamiyat a’zolarining huquqiy bilim darajasi, qonunlarga hurmati va ularga rioya qilishi huquqiy davlatning mustah-
kamligini belgilovchi muhim omillardandir. Huquqiy ong – bu fuqarolarning huquqqa bo‘lgan munosabati, ularning huquqiy 
qadriyatlarga ishonchi hamda amaliy faoliyatida qonun ustuvorligini tan olishi bilan bog‘liq murakkab ijtimoiy hodisadir. 
Huquqiy madaniyat esa yanada kengroq tushuncha bo‘lib, u nafaqat huquqiy bilimlarni, balki huquqiy amaliyotni, huquqiy 
qadriyatlarni va jamiyatda shakllangan huquqiy an’analarni ham o‘z ichiga oladi.
Maqolaning asosiy maqsadi – huquqiy ong va huquqiy madaniyatni shakllantirishda yuridik ta’limning o‘rnini tahlil qilish, 
mavjud muammolarni aniqlash va ularni bartaraf etish bo‘yicha ilmiy takliflar berishdan iboratdir.

Kalit so‘zlar: huquqiy ong, huquqiy madaniyat, yuridik ta’lim, huquqiy savodxonlik, nigilizm, fuqarolik jamiyati, huquqiy 
davlat, huquqiy tarbiya, konstitutsiyaviy huquqlar, huquqiy tafakkur, yuridik pedagogika, huquqiy mafkura, huquqiy qadri-
yatlar, fuqarolarning huquqiy madaniyati, huquqiy ta’lim islohotlari, oliy yuridik ta’lim, yoshlar tarbiyasi, huquqiy siyosat, 
xalqaro huquqiy tajriba, korrupsiyaga qarshi kurash, ijtimoiy adolat, huquqiy ta’lim va innovatsiyalar, huquqiy ong va 
axborot texnologiyalari, demokratik qadriyatlar.
Abstract: The role of legal consciousness and legal culture in building a rule-of-law state and a civil society is invaluable. 
The level of legal knowledge of citizens, their respect for laws, and their adherence to them determine the stability and 
strength of the rule-of-law state. Legal consciousness is a complex social phenomenon that reflects citizens’ attitudes 
towards law, their trust in legal values, and their recognition of the supremacy of law in practical activities. Legal culture, 
on the other hand, is a broader concept that encompasses not only legal knowledge, but also legal practice, legal values, 
and the legal traditions established in society.
The main purpose of this article is to analyze the role of legal education in shaping legal consciousness and legal culture, 
to identify existing problems, and to provide scientifically grounded proposals for their solution.

Key words: legal consciousness, legal culture, legal education, legal literacy, nihilism, civil society, rule-of-law state, 
legal upbringing, constitutional rights, legal thinking, legal pedagogy, legal ideology, legal values, citizens’ legal culture, 
reforms in legal education, higher legal education, youth upbringing, legal policy, international legal experience, fight 
against corruption, social justice, legal education and innovations, legal consciousness and information technologies, 
democratic values.
Аннотация: Роль правового сознания и правовой культуры в построении правового государства и гражданского 
общества является бесценной. Уровень правовых знаний членов общества, их уважение к законам и соблюдение 
правовых норм определяют прочность правового государства. Правовое сознание представляет собой сложное 
социальное явление, выражающее отношение граждан к праву, их уверенность в правовых ценностях и при-
знание верховенства закона в практической деятельности. Правовая культура, в свою очередь, является более 
широким понятием, включающим не только правовые знания, но и правоприменительную практику, правовые 
ценности и правовые традиции общества.
Основная цель статьи заключается в анализе роли юридического образования в формировании правового 
сознания и правовой культуры, выявлении существующих проблем и разработке научно обоснованных предло-
жений по их устранению.

Ключевые слова: правовое сознание, правовая культура, юридическое образование, правовая грамотность, 
нигилизм, гражданское общество, правовое государство, правовое воспитание, конституционные права, пра-
вовое мышление, юридическая педагогика, правовая идеология, правовые ценности, правовая культура граждан, 
реформы юридического образования, высшее юридическое образование, молодежное воспитание, правовая 
политика, международный правовой опыт, борьба с коррупцией, социальная справедливость, юридическое обра-
зование и инновации, правовое сознание и информационные технологии, демократические ценности.

KIRISH
So‘nggi paytlarda mamlakatimizdagi huquqshunoslar, jurnalistlar va siyosatchilar jamiyatning huquqiy 

madaniyatini tez-tez tilga olib, uning darajasini yuksaltirish kerakligini ta’kidlamoqda. Huquqiy madaniyat tushun-
chasi ko‘p jihatlarga ega ekanligini hisobga olib, huquqiy ong, huquqiy madaniyat tushunchasi huquqshunos 
olimlar tomonidan turlicha izohlanadi. Ba’zi olimlar uni shaxsning huquqqa bo‘lgan munosabati sifatida talqin 
qilsa, boshqalar uni huquqiy bilim va qadriyatlarning jamlanmasi deb qaraydi. Huquqiy ong shaxsning huquqiy 
bilim darajasi, huquqqa ishonchi va huquqiy faoliyatida namoyon bo‘ladi.

Shunday qilib, qanday usul va metodlar orqali fuqarolarda huquqiy ong va madaniyatni shakllantirish 
mumkin? Bunda eng to‘g‘ri yo‘l – ta’lim sohasida maktab davridayoq o‘quvchilarda yuksak huquqiy ong va 
madaniyatni shakllantirishdir. Yuridik ta’lim jamiyatda huquqiy ong va huquqiy madaniyatni shakllantirishning 
eng muhim mexanizmlaridan biridir. Maktabdan boshlab o‘quv dasturlarida huquq asoslari, Konstitutsiya, inson 
huquqlari, fuqarolik burchlari kabi fanlarning o‘qitilishi yoshlarning huquqiy savodxonligini oshiradi. Oliy ta’limda 
esa huquqshunoslik yo‘nalishlari orqali malakali kadrlar tayyorlanadi.

Yuridik ta’limning samaradorligi bir nechta omillarga bog‘liq: o‘quv dasturlarining zamonaviyligi, darslik va 
qo‘llanmalar sifati, pedagoglarning kasbiy tayyorgarligi, amaliy mashg‘ulotlarning mavjudligi. Huquqiy fanlarni 
o‘qitishda interaktiv metodlardan, sud jarayonlari imitatsiyasidan, debat va muhokama shakllaridan foydala-
nish talab etiladi. Oʻzbekiston Respublikasi Prezidentining 2019-yil 9-yanvardagi “Jamiyatda huquqiy ong va 
huquqiy madaniyatni yuksaltirish tizimini tubdan takomillashtirish toʻgʻrisida”gi PF–5618-son1 qaroriga muvofiq 
Jamiyatda huquqiy madaniyatni oshirish konsepsiyasi ishlab chiqildi va tasdiqlandi. Mazkur Konsepsiyada 
“Yuksak huquqiy madaniyat – milliy taraqqiyot kafolati” konseptual g‘oyasi asosida keng ko‘lamli huquqiy ma’rifiy 
tadbirlarni tizimli tashkil etish ko‘zda tutilgan. Bundan tashqari, Oʻzbekiston Respublikasi Vazirlar Mahkamasi-
ning 2024-yil 18-sentabrdagi “2024–2025-yillarda jamiyatda huquqiy madaniyatni yuksaltirish chora-tadbirlari 
dasturini tasdiqlash to‘g‘risida”gi 588-son2 qarori qabul qilindi.

Dastur to‘rt yo‘nalishga bo‘lingan 95 ta chora-tadbirlardan iborat:

1.	 Aholining huquqiy madaniyatini oshirish;

2.	 Huquqiy madaniyatni oshirishning innovatsion usullarini qo‘llash;

3.	 Huquqiy madaniyatni yuksaltirishda ommaviy axborot vositalarining rolini kuchaytirish;

4.	 Huquqiy madaniyatni oshirishning ilmiy asoslarini tadqiq qilish.

Shuningdek, qonun hujjatlarini aholiga yetkazish darajasi va sifati, islohotlarning mazmun-mohiyati davlat 
organlari va tashkilotlari faoliyati samaradorligini baholash ko‘rsatkichlaridan biri ekanligi belgilandi.

Aholining barcha qatlamlari o‘rtasida huquqiy savodxonlikni oshirish, huquqiy ongni va huquqiy bilimlarni 
kundalik hayotda qo‘llash ko‘nikmasini yuksaltirish davlat organlari va tashkilotlarining ustuvor vazifalaridan 
biridir. “Inson – oila – mahalla – ta’lim muassasasi – tashkilot – jamiyat” tamoyili asosida tizimli va o‘zaro bog‘liq 
holda amalga oshirilmoqda.

2024–2025-yillarda jamiyatda huquqiy ongni oshirish chora-tadbirlari dasturiga quyidagilar kiradi:
Oilalar va ta’lim muassasalarida huquqiy ta’limni rivojlantirish va huquqiy ongni oshirish chora-tadbirlari:

•	 oiladagi zo‘ravonlik va bola tarbiyasidagi zo‘ravonlikning salbiy oqibatlari va ularning oldini olish to‘g‘risida 
xabardorlikni oshirish;

•	 oliy o‘quv yurtlari va qayta tayyorlash hamda malaka oshirish o‘quv markazlarida inson huquqlari, ayollar 
va bolalar huquqlari bo‘yicha kurslar tashkil etish;

•	 aholining ijtimoiy himoyaga muhtoj qatlamlariga imtiyozlar va moddiy yordam ko‘rsatish bo‘yicha tushun
tirish ishlarini olib borish va boshqalar.

Davlat organlari va tashkilotlari xodimlarining huquqiy madaniyatini oshirish chora-tadbirlari:

•	 “Huquqiy savodxonlik oyligi”, “Korrupsiyaga qarshi kurash oyligi”, “Konstitutsiyaviy huquq oyligi”ni tashkil 
etish;

•	 minimal huquqiy savodxonlikka o‘rgatish va ularning huquqiy bilimini baholash va hokazo.

1	 Oʻzbekiston Respublikasi Prezidentining 2019-yil 9-yanvardagi “Jamiyatda huquqiy ong va huquqiy madaniyatni yuksaltirish tizimini 
tubdan takomillashtirish toʻgʻrisida”gi PF–5618-son qarori: https://lex.uz/ru/docs/-4149765 

2	 Oʻzbekiston Respublikasi Vazirlar Mahkamasining 2024-yil 18-sentabrdagi “2024–2025-yillarda jamiyatda huquqiy madaniyatni yuk-
saltirish chora-tadbirlari dasturini tasdiqlash to‘g‘risida”gi 588-son qaror: https://www.lex.uz/docs/-7107406 

Aholining barcha qatlamlarining huquqiy madaniyatini oshirishga qaratilgan chora-tadbirlar:
1)	 “Har bir xonadonga bepul yuridik maslahat” loyihasi;
2)	 nogironlar uchun xayriya tadbirlari;
3)	 fuqarolarning murojaatlari natijalari bo‘yicha maqsadli huquqiy himoya qilish va boshqalar;
4)	 jamiyatda huquqiy madaniyatni yuksaltirish, shuningdek, ommaviy axborot vositalarining rolini kuchaytirish 

uchun huquqiy targ‘ibotning innovatsion usullarini joriy etish:
•	 ommaviy axborot vositalari va ijtimoiy tarmoqlar orqali videolarni tarqatish;
•	 aholi va xo‘jalik yurituvchi subyektlar uchun masalalarning huquqiy yechimini ta’minlovchi portallar;
•	 “Huquqiy axborot” Telegram kanali qamrovini kengaytirish va hokazo.

Huquqiy ta’limni rivojlantirish, shuningdek, yuridik kadrlarni tayyorlash, qayta tayyorlash va malakasini 
oshirish tizimini, huquqiy madaniyatni rivojlantirishning ilmiy asoslarini tadqiq etish:
•	 yuridik ta’lim muassasalari o‘quv dasturlariga “Ta’qib va zo‘ravonlik qurboni bo‘lgan ayollar bilan ishlash” 

mavzusini kiritish;
•	 yuridik tadqiqotchilar uchun onlayn xizmatlar ko‘rsatuvchi elektron platforma yaratish.

O‘zbekiston sharoitida fuqarolar orasida huquqiy ong va madaniyatni shakllantirish uchun quyidagi usul-
lardan samarali foydalanish mumkin. Mamlakat aholisining huquqiy ongini umumiy darajasini oshirishning bir 
qancha usullari:
•	 ta’lim muassasalarida huquqiy ta’lim va kadrlar tayyorlashni rivojlantirish;
•	 huquqiy bilimlarni egallashni ta’minlash uchun o‘quv jarayoniga maxsus kurslar, dasturlar, o‘quv-metodik 

qo‘llanmalar kiritilishi mumkin;
•	 yuridik ta’lim tizimini takomillashtirish, huquq sohasida malakali huquqshunos va pedagog kadrlar tayyor-

lash;
•	 madaniyat, ommaviy axborot vositalari, reklama va noshirlik sohalarida fuqarolarning huquqiy ongi va 

huquqiy madaniyatini yuksaltirishga qaratilgan islohotlarni amalga oshirish;
•	 fuqarolarni barcha darajadagi hukumat qarorlarini ishlab chiqish va qabul qilish jarayoniga jalb qilish. Bu 

qonun hujjatlarining ochiqligini ta’minlashga yordam beradi;
•	 huquq-tartibotni ta’minlash bo‘yicha davlat va munitsipal organlar hamda huquqni muhofaza qiluvchi 

organlar faoliyatini takomillashtirish;
•	 malakali yuridik yordam ko‘rsatishni takomillashtirish, shu jumladan bepul yuridik yordam ko‘rsatishning 

samarali tizimini yaratish;
•	 aholi o‘rtasida huquqiy savodxonlik va huquqiy madaniyatni yuksaltiruvchi axborot materiallarini tarqatish. 

Bu bosma, elektron, audiovizual va boshqa shakllarda, shuningdek, ommaviy axborot vositalari orqali 
amalga oshirilishi mumkin;

•	 fuqarolar uchun huquqiy ta’lim va huquqiy axborot bilan shug‘ullanadigan notijorat tashkilotlarni qo‘llab-quv-
vatlash.
Huquqiy madaniyatni yuksaltirish uzoq muddatli jarayon bo‘lib, maqsadli g‘oyaviy-tashkiliy ishlar va jami-

yatning ob’ektiv sharoitlarini o‘zgartirishni nazarda tutadi.
Xorijiy mamlakatlar tajribasi yuridik ta’limning huquqiy ongni shakllantirishdagi o‘rnini chuqurroq anglashga 

yordam beradi. Masalan, Germaniyada huquq asoslari maktab dasturining majburiy qismi bo‘lib, o‘quvchilar 
davlat tuzilishi va fuqarolik burchlari haqida chuqur bilim oladilar. AQShda esa fuqarolik ta’limi keng rivojlangan 
bo‘lib, maktab o‘quvchilari sud jarayonlari, saylov tizimi va parlament faoliyati bilan amaliy ravishda tanishtiriladi.

Rossiyada “Huquqiy madaniyatni rivojlantirish milliy dasturi” amalga oshirilmoqda. Turkiyada esa universi-
tetlarda talabalarning huquqiy bilimlarini mustahkamlash uchun maxsus amaliy seminarlar va treninglar tashkil 
etiladi. Mazkur tajribalarni o‘rganish O‘zbekiston uchun foydali bo‘lib, mahalliy sharoitga moslashtirish huquqiy 
ongni oshirishga xizmat qiladi.

O‘zbekistonda huquqiy ong va madaniyatni shakllantirish davlat siyosatining ustuvor yo‘nalishlaridan 
biridir. So‘nggi yillarda qabul qilingan Prezident farmon va qarorlarida aholining huquqiy savodxonligini oshirish, 
huquqiy tarbiya tizimini takomillashtirish masalalariga alohida e’tibor qaratilgan.

Xususan, “Yoshlarning huquqiy madaniyatini oshirish to‘g‘risida”gi davlat dasturlari doirasida maktab, kollej 
va universitetlarda huquqiy fanlar chuqurlashtirib o‘qitilmoqda. Davlat organlari tomonidan muntazam ravishda 
huquqiy targ‘ibot ishlari olib borilmoqda. Huquqiy savodxonlikni oshirishda ommaviy axborot vositalari, ijtimoiy 
tarmoqlar va onlayn platformalardan foydalanish kengaymoqda.

TAHLIL VA NATIJALAR
Huquqiy ta’lim va huquqiy madaniyatni rivojlantirishda bir qator muammolar mavjud:

•	 o‘quv dasturlarida huquqiy fanlarga yetarli e’tibor berilmasligi;
•	 ayrim darslik va qo‘llanmalarning zamonaviy talabga mos emasligi;
•	 huquqiy targ‘ibotning asosan an’anaviy shakllarda cheklanishi;
•	 aholining ayrim qatlamlarida huquqiy bilimlarning sustligi.
•	 Mazkur muammolarni bartaraf etish uchun quyidagi takliflarni ilgari surish mumkin:
•	 yuridik ta’lim tizimida innovatsion pedagogik yondashuvlarni keng joriy etish;
•	 huquqiy fanlarni o‘qitishda interaktiv metodlardan faol foydalanish;
•	 huquqiy madaniyatni oshirishga qaratilgan maxsus o‘quv kurslari va onlayn platformalar yaratish;
•	 o‘quv dasturlarini xalqaro tajribalar asosida yangilash;
•	 huquqiy targ‘ibotda yoshlar uchun qiziqarli va motivatsion shakllarni (intellektual o‘yinlar, viktorinalar, mock-

trial sud jarayonlari) keng joriy qilish.

XULOSA VA TAKLIFLAR
Germaniya kabi rivojlangan davlatlarda svetoforning qizil chirog‘i yonsa, mashinalar bo‘lmasa ham, odamlar 

yo‘l harakati qoidalariga bo‘ysunib, yashil chiroq yonishini kutishadi. Ammo bizda bunday odamga hayrat bilan 
qarashadi. Huquqiy madaniyat – bu qoidalarga doimo rioya qilish kerakligi haqidagi tushunchaning rivojlanishi.

Huquqiy madaniyatni yuksaltirishda jamiyat hukumatga qarab, ulardan hech narsa kutmasligi kerak; har 
kim o‘zidan boshlashi zarur. Masalan, bolalarimizga qanday munosabatda bo‘lishimizdan boshlashning eng 
oddiy yo‘li mavjud. Farzandlar hayotlarini qanday o‘tkazishlarini o‘zlari hal qiladilarmi yoki ota-onalar bu mas’uli-
yatni o‘z zimmalariga olib, farzandlari jahon chempioni bo‘lishlari, matematikani yaxshi bilishlari, xohlagan 
pushti o‘rniga ko‘k kapalak chizishlari shartini qo‘yadimi? Farzandlarimizga erkinlik va o‘z huquqlarini ro‘yobga 
chiqarish imkoniyatini beramizmi yoki biz ota-onalar sifatida ular biz xohlagancha yashashlari kerakligini ta’kid-
laymizmi, chunki biz ko‘p narsani bilamiz va ulardan aqlliroqmiz?

Bunday sharoitda tarbiyalangan bolalar huquqiy madaniyati yuqori bo‘lgan fuqaro bo‘lishlari qiyin. Ular 
o‘z huquqlari qayerdan boshlanib, qayerda tugashini tushunmaydilar, biroq boshqalarning huquqlari buzilishi 
mumkinligiga ishonishadi. Farzandlarimizni boshqalarning haq-huquqlarini hurmat qilishga o‘rgatish orqali biz 
o‘rnak bo‘lishimiz kerak. Davlatning huquqiy madaniyati ana shunday oddiy narsalardan boshlanadi.

Xulosa o‘rnida shuni ta’kidlash kerakki, huquqiy madaniyatni yuksaltirish uchun, birinchi navbatda, huquqiy 
ongni rivojlantirish zarur. Ikkinchidan, odamlar qonunlarni va o‘z huquqlarini bilishlari kerak. Uchinchidan, qonun 
buzilishiga befarq qolmaslik, uning ijrosini talab qilish lozim. Huquqiy ong va huquqiy madaniyat jamiyatning 
barqaror rivojlanishi hamda huquqiy davlat barpo etishning asosiy omillaridan biridir.

Ularni shakllantirishda yuridik ta’limning roli alohida ahamiyatga ega. O‘zbekiston sharoitida bu borada 
sezilarli yutuqlarga erishilgan bo‘lsa-da, mavjud muammolarni hal qilish uchun ta’lim tizimini yanada takomil-
lashtirish, xalqaro tajribalarni o‘rganish va innovatsion metodlarni qo‘llash talab etiladi. Shu asosda yuridik ta’lim 
jamiyatning huquqiy ongini yuksaltirish, huquqiy madaniyatni mustahkamlash va huquqiy davlat poydevorini 
yanada barqaror qilishga xizmat qiladi.

Huquqiy madaniyat umumiy madaniyatning ajralmas qismidir. Huquqiy bilimga ega bo‘lgan va uni amalda 
qo‘llay oladigan kishigina madaniyatli, bilimli deb hisoblanishi mumkin, degan ishonch odamlar ongiga 
mustahkam singishi kerak.

Jamiyat va davlat taraqqiyotining hozirgi holati huquqiy munosabatlarning barcha ishtirokchilarining huquqiy 
madaniyati va huquqiy savodxonligini har tomonlama yuksaltirishni taqozo etmoqda. Huquqiy madaniyat 
huquqiy bilimlar, huquqiy ishonch va faol amaliy faoliyatning uyg‘unligi sifatida jamiyat va davlat oldida turgan 
vazifalarni muvaffaqiyatli hal etishga qaratilgan.

Foydalanilgan adabiyotlar ro‘yxati:
1.	 O‘zbekiston Respublikasi Konstitutsiyasi. – Toshkent: O‘zbekiston, 2023.
2.	 Mirziyoyev Sh. M. Huquqiy madaniyatni oshirish – demokratik jamiyat qurishning muhim omili. – Toshkent, 2021.
3.	 Qodirov Q. Huquqiy ong va huquqiy madaniyat asoslari. – Toshkent: TDYU nashriyoti, 2020.
4.	 Comparative Legal Education Systems: International Review. – Oxford: Oxford University Press, 2019.
5.	 O‘zbekiston Respublikasi Prezidentining huquqiy savodxonlikni oshirishga oid farmon va qarorlari.
6.	 Karimova D. Fuqarolarning huquqiy madaniyatini rivojlantirishda yuridik ta’limning o‘rni. – Toshkent: Adolat, 2022.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

